
kandungan laporan tersebut.

PRAKATA
Latihan Industri (LI) ini adalah satu Latihan Pratikal yang merupakan salah satu
program wajib fakulti yang telah disyaratkan kepada pelajar Sarjana Muda
Pengurusan (Maritim) di bawah Fakulti Pengurusan dan Ekonomi untuk
menamatkan ljazah Sarjana Muda Pengurusan (Maritim). Latihan Industri

diwajibkan ke atas pelajar-pelajar tahun dua semester empat.

Latihan Industri ini mengambil masa selama 12 minggu untuk ditamatkan oleh
pelajar bermula dari 21 Mac 2005 sehinnga 12 Jun 2005. di sepanjang tempoh
itu, para pelajar akan ditempatkan di firma-firma swasta ataupun di badan-badan
kerajaan untuk mendalami bidang-bidang kerja pentadbiran dan pengurusan

organisasi yang berkaitan dengan pengkhususan pelajar.

Semasa menjalani Latihan Industri ini, pelatih akan dapat mengaplikasikan teori
yang telah dipelajari semasa kuliah dengan realiti alam pekerjaan. Selain itu,
pelatih juga akan mendapat pengalaman dan kemahiran asas di alam pekerjaan
yang berkaitan dengan program pengajian. Pelatih juga dapat menjalin dan
mengekalkan hubungan baik dengan kakitangan organisasi di dalam bidang
masing-masing. Selain itu, pelatih juga dapat memahami erti dan etika
profesionalisma alam pekerjaan di dalam bidang maritime semasa tempoh

latihan berlangsung.

Selain itu, sepanjang tempoh Latihan Industri pelajar telah diselia oleh
kakitangan organisasi dan juga penyelaras dari pihak Universiti. Penyelia
organisasi bertanggungjawab untuk membimbing dan memberi tunjuk ajar di
bawah pengawasannya. Manakala penyelaras pula bertanggungjawab untuk

menilai laporan pelajar dan memutuskan gred yang akan diperolehi oleh pelajar.

Walaupun dalam tempoh yang singkat iaitu selama tiga bulan sahaja, namun
sewajarnya sebagai seorang bakal graduan pelajar seharusnya mampu untuk
mempelajari dan memahami ilmu-ilmu yang dipelajari semasa menjalani
Program Latihan Industri. Semoga matlamat Latihan Industri ini tercapai dengan

jayanya.

PENGHARGAAN

saya telah berjaya menyempurnakan segala tanggungjawab yang telah
diberikan. Jutaan penghargaan ingin diucapkan kepada pihak Kolej Universiti
Sains dan Teknologi Malaysia (KUSTEM) kerana memberi sepenuh
kepercayaan saya, untuk keluar mencari ilmu pengetahuan di alam pekerjaan
secara teori dan juga praktikal. Setinggi-tinggi penghargaan juga kepada Encik
Mohd Rizal bin Ismail yang telah banyak memberi dorongan dan khidmat nasihat

kasih kepada pihak Jabatan Laut Wilayah Utara yang sudi menerima kehadiran

memberi peluang kepada saya untuk mendalami ilmu dalam bidang maritim
secara lebih dekat. Terima Kasih kepada Penyelia saya iaitu Encik Mohd Tarmizi
bin Wahi@Awang yang banyak memberi tunjuk ajar dan bimbingan kepada saya
semasa dalam proses latihan industri ini dijalankan dan tidak lupa juga kepada
semua warga kerja Pejabat Pelabuhan Kuah, Langkawi yang turut berkongsi
pengalaman dan memberi khidmat nasihat kepada saya. Tidak lupa juga kepada
ibu bapa, keluarga, sahabat-sahabat dan Cik Siti Nurfartini binti Mahazan yang

dari awal proses latihan industri sehinggalah laporan ini berjaya disiapkan.

RINGKASAN EKSEKUTIF

Fakulti Pengurusan dan Ekonomi di bawah Kolej Universiti Sains dan Teknologi
Malaysia (KUSTEM) merupakan salah sebuah Institusi Pengajian Tinggi Awam
telah membuat satu inisiatif yang sangat baik iaitu mengadakan Program
Latihan Industri . Program ini bertujuan memberi pendedahan dan pengalaman
kepada pelatih agar dapat merasai profesion pekerjaan yang sebenar. Selain itu,
ia menguji kebolehan pelatih mengaplikasikan segala ilmu yang telah dipelajari
di dalam kuliah. Sepanjang dua belas minggu menjalani Latihan Industri di
Pejabat Pelabuhan Kuah, pelatih telah ditempatkan di Bahagian Perkhidmatan
Pejabat Pelabuhan. Di bahagian ini pelatih banyak belajar tentang fungsi-fungsi
Pejabat Pelabuhan itu sendiri. Bermula daripada cara untuk membuat “port
clearance” bagi sesebuah feri sehinggalah cara untuk merekod maklumat
ketibaan dan pelepasan kapal ke dalam sistem MAPASS. Pelatih juga
ditugaskan bersama-sama dengan pegawai di Pejabat Pelabuhan untuk
melakukan pemeriksaan feri dan pemeriksaan bot. dalam erti kata lain, pelatih
bukan sahaja bekerja di dalam pejabat, pelatih juga dibawa untuk melakukan
tugas-tugas luar semasa di sana. Pegawai-pegawai di sana juga turut memberi
tunjuk ajar dan nasihat-nasihat yang berguna bagi membantu pelatih
menyiapkan laporan ini juga sekaligus menjadi panduan kepada pelatih apabila
memasuki alam pekerjaan satu hari nanti. Sepanjang latihan ini juga, pelatih
telah menemui beberapa masalah penting tentang sistem kerja yang perlu diberi
perhatian oleh pihak Pejabat Pelabuhan Kuah khususnya dan pihak Jabatan
Laut amnya. Masalah-masalah yang dikenalpasti adalah masalah semasa
menjalankan Pemeriksaan Feri (Ferry Survey), Pembaharuan Lesen Bot
Penumpang dan masalah di dalam sistem Pelepalan dan Ketibaan Kapal bagi
feri penumpang di Jeti Kuah, Langkawi. Masalah ini sudah dikaji dan
diperhatikan oleh pelatih sepanjang tiga bulan di sana. Pelatih berpendapat,
Program Latihan Industri ini telah banyak membantu meningkatkan keyakinan
pelatih berhadapan dengan situasi mencabar dan menguji pelatih supaya bijak
menanganinya dengan baik. Secara tidak langsung, Latihan Industri ini
memperlengkapkan lagi persediaan bakal-bakal graduan Sarjana Muda
Pengurusan Maritim sebelum melangkah ke dunia pekerjaan sebenar setelah
bergraduat.

